МОНГОЛ УЛСЫН ИХ ХУРЛЫН 
2019 ОНЫ НАМРЫН ЭЭЛЖИТ ЧУУЛГАНЫ 
ТӨРИЙН БАЙГУУЛАЛТЫН БАЙНГЫН ХОРООНЫ 

11 ДҮГЭЭР САРЫН 19-НИЙ ӨДӨР /МЯГМАР ГАРАГ/-ИЙН 

ХУРАЛДААНЫ ТЭМДЭГЛЭЛИЙН
ТОВЬЁГ

	№
	Хэлэлцсэн асуудал
	Хуудасны дугаар

	  1.
	Хуралдааны товч тэмдэглэл:
	1-2

	  2.
	Хуралдааны дэлгэрэнгүй тэмдэглэл: 
	

	 
	1. “Ардчилсан хувьсгалын 30 жилийн ойн медаль бий болгох тухай” Улсын Их Хурлын тогтоолын төсөл /Улсын Их Хурлын гишүүн С.Эрдэнэ 2019.11.04-ний өдөр өргөн мэдүүлсэн, хэлэлцэх эсэх/
	3-5


 
Монгол Улсын Их Хурлын 2019 оны намрын ээлжит чуулганы 
Төрийн байгуулалтын байнгын хорооны 11 дүгээр сарын 19-ний
 өдөр /Мягмар гараг/-ийн хуралдааны товч тэмдэглэл
 
Төрийн байгуулалтын байнгын хорооны дарга С.Бямбацогт ирц, хэлэлцэх асуудлын дарааллыг танилцуулж, хуралдааныг даргалав.
 
Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 14 цаг 42 минутад Төрийн ордны “Жанжин Д.Сүхбаатар” танхимд эхлэв.
 
Чөлөөтэй: Б.Пүрэвдорж, Г.Занданшатар, Д.Тогтохсүрэн;
Эмнэлгийн чөлөөтэй: Ж.Мөнхбат;
Тасалсан: Ж.Батзандан, О.Баасанхүү, Л.Оюун-Эрдэнэ, Д.Сумъяабазар.
 
Нэг. “Ардчилсан хувьсгалын 30 жилийн ойн медаль бий болгох тухай” Улсын Их Хурлын тогтоолын төсөл /Улсын Их Хурлын гишүүн С.Эрдэнэ 2019.11.04-ний өдөр өргөн мэдүүлсэн, хэлэлцэх эсэх/
 
Хэлэлцэж буй асуудалтай холбогдуулан Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны ахлах зөвлөх Ж.Бямбадулам, зөвлөх Ц.Болормаа, Б.Хатантуул нар байлцав. 
 
Хууль санаачлагчийн илтгэлийг Улсын Их Хурлын гишүүн Д.Эрдэнэбат танилцуулав. 
 
Хууль санаачлагчийн илтгэл, төслийн үзэл баримтлалтай холбогдуулан асуулт асууж, үг хэлэх Улсын Их Хурлын гишүүн гараагүй болно. 
 

С.Бямбацогт: “Ардчилсан хувьсгалын 30 жилийн ойн медаль бий болгох тухай” Улсын Их Хурлын тогтоолын төслийн үзэл баримтлалыг дэмжиж чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.
 
Зөвшөөрсөн: 
  9
Татгалзсан: 

  1
Бүгд:


10
90.0 хувийн саналаар дэмжигдлээ. 
 
Байнгын хорооноос гарах санал, дүгнэлтийг Улсын Их Хурлын гишүүн Д.Хаянхярваа Улсын Их Хурлын чуулганы нэгдсэн хуралдаанд танилцуулахаар тогтов.   

Хуралдаан 20 минут үргэлжилж, 19 гишүүнээс 11 гишүүн ирж, 57.9 хувийн ирцтэйгээр 15 цаг 02 минутад өндөрлөв. 
 
 

Тэмдэглэлтэй танилцсан: 

ТӨРИЙН БАЙГУУЛАЛТЫН 
 
БАЙНГЫН ХОРООНЫ 
ДАРГА






С.БЯМБАЦОГТ
 

Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
МОНГОЛ УЛСЫН ИХ ХУРЛЫН
2019 ОНЫ НАМРЫН ЭЭЛЖИТ ЧУУЛГАНЫ  
ТӨРИЙН БАЙГУУЛАЛТЫН БАЙНГЫН ХОРООНЫ  
11 ДҮГЭЭР САРЫН 19-НИЙ ӨДӨР /МЯГМАР ГАРАГ/-ИЙН 
ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 

С.Бямбацогт: Байнгын хорооныхоо эрхэм гишүүд ээ. Энэ өдрийн амгаланг айлтгая. Байнгын хорооны ирц бүрдсэн тул Байнгын хорооны 2019 оны 11 дүгээр сарын 19-ний өдрийн хуралдаан нээснийг мэдэгдье. 
 

Хэлэлцэх асуудлыг Та бүхэнд танилцуулъя. 
 
Нэгдүгээрт нь, “Ардчилсан хувьсгалын 30 жилийн ойн медаль бий болгох тухай” Улсын Их Хурлын тогтоолын төсөл. Улсын Их Хурлын гишүүн С.Эрдэнэ нарын 2019 оны 11 сарын 04-ний өдөр өргөн мэдүүлсэн. Хэлэлцэх эсэх. 
 
Хоёрдугаарт, Үндэсний их баяр наадмын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Биеийн тамир, спортын тухай хуульд өөрчлөлт оруулах тухай хуулийн төсөл. Улсын Их Хурлын гишүүн Х.Болорчулуун нарын 3 гишүүн 2019 оны 5 сарын 03-ны өдөр өргөн мэдүүлсэн. Хэлэлцэх эсэх. 
 
Хэлэлцэх асуудалтай холбогдож саналтай гишүүд байна уу? Алга байна. Хэлэлцэх асуудалдаа оръё. 
 
С.Эрдэнэ гишүүн хууль санаачлагч. Та мөн юм уу? Хууль санаачлагч танилцуулах ёстой шүү дээ. Тэрийгээ сайн хэлээрэй та. 
 
Нэгдүгээр асуудал. “Ардчилсан хувьсгалын 30 жилийн ойн медаль бий болгох тухай” Улсын Их Хурлын тогтоолын төслийн хэлэлцэх эсэхийг шийдвэрлэе. Хууль санаачлагчийн илтгэлийг Улсын Их Хурлын гишүүн Д.Эрдэнэбат гишүүн хийнэ. 
 
Д.Эрдэнэбат: Эрхэм Их Хурлын гишүүд ээ, 
 
Эдүүгээ 30 жилийн өмнө нам төвтэй төрийн тогтолцооноос татгалзаж олон ургальч үзлийг хүлээн зөвшөөрч, чөлөөт ардчилсан сонгуулийн үндсэн дээр төрийн эрх дээд байгууллагаа сонгож байгуулах замаар иргэд улс төрийн болон хууль ёсны эрх, эрх чөлөөгөө бодитойгоор эдлэх боломжийг олгож төвлөрсөн төлөвлөгөөт эдийн засгаас зах зээлийн эдийн засагт шилжиж, хувийн болон бусад өмчийн хэлбэрийг хүлээн зөвшөөрч, үг хэлэх, хэвлэн нийтлэх, үзэл бодлоо чөлөөтэй илэрхийлэх зэрэг улс төрийн эрхээ эдлэх үйл хэрэг нь Монгол Улсын түүхэнд байгаагүй өөрчлөлт шинэчлэлт байсан. 
 
Монгол Улс зах зээлийн тогтолцоонд шилжиж, үйл явц шулуун дардан байгаагүй. Саад бэрхшээл, сорилт олныг даван туулж ирсэн билээ. Энэ түүхэн хэргийг санаачилсан, баталгаажуулсан, бэхжүүлсэн ардчилсан тогтолцоог цогцлон хөгжүүлэх үйлсэд үнэтэй хувь нэмэр оруулсан зарим хүмүүсийг Ардчилсан хувьсгалын 20 жилийн ойг тохиолдуулан Монгол Улсын Ерөнхийлөгч шагнаж байсан юм. 
 
Ардчилсан хувьсгалын ой бол монгол хүн болгоны шинэ түүхийн үеийн бүхэл бүтэн Монголчуудын хэв маяг, нийгмийн үнэт зүйлийг шинээр бий болгосон үйл явдал гэдэг утгаар нь нийт ард түмний баяр яах аргагүй мөн. 
 
Бид олсон ололт, авсан сургамжид дүгнэлт хийж, хариуцлагатай ардчиллыг цаашид гүнзгийрүүлэх, Ардчилсан хувьсгал өрнөсний 30 жилийнхээ ажлыг үнэлэн дүгнэж Монгол орны түүхийг бодит үнэнээр нь баталгаажуулах, бэхжүүлэх, үүнд оролцсон хүнийг алдаршуулах зайлшгүй шаардлагатай байгаа юм. 
 
Хууль, Монгол Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулийн дагуу “Ардчилсан хувьсгалын 30 жилийн ойн медаль буй болгох тухай Улсын Их Хурлын тогтоолын төслийг Та бүхэнд өргөн мэдүүлж байна. 
 
Тогтоолын төсөл 3 зүйл, 2 хавсралттай. Монгол Улсын Ардчилсан хувьсгалын 30 жилийн ойн медаль буй болгох, хэнд хэрхэн олгох харилцааг зохицуулсан бүгдийг тусгасан. 
 
Тогтоолын төсөл батлагдсанаар нийгэм, эдийн засаг, хууль зүйн аливаа сөрөг үр дагавар үүсэхгүй бөгөөд монгол хүн болгоны нийгмийн шинэ үнэт зүйлийг шинээр буй болгосон Монгол орны түүхийг бодитой үнэнээр нь баталгаажуулах, бэхжүүлэх үнэтэй хувь нэмэр оруулах үйл явц болно. 
 
Ардчилсан хувьсгалын 30 жилийн ойн медаль нь Ерөнхийлөгчийн зарлигаар олгогдох юм. Дэмжин тогтоолыг хэлэлцэж өгөхийг хүсье. 
 
Анхаарал тавьсанд баярлалаа. 
 
С.Бямбацогт: Д.Эрдэнэбат гишүүнд баярлалаа. Төслийн үзэл баримтлалтай холбогдуулан асуух асуулттай гишүүд байна уу? Алга байна. 
 
Хууль санаачлагчийн илтгэл, төслийн үзэл баримтлалтай холбогдуулан үг хэлэх гишүүд байна уу? Алга байна. Санал хураалт явуулъя. 
 
“Ардчилсан хувьсгалын 30 жилийн ойн медаль бий болгох тухай” Улсын Их Хурлын тогтоолын төслийг үзэл баримтлалын хүрээнд дэмжих нь зүйтэй томьёоллоор санал хураалт явуулъя. Санал хураалт. 
 
Санал хураалтад 10 гишүүн оролцсоноос 8 гишүүн буюу 80.0 хувийн саналаар энэ санал дэмжигдлээ. 
 
Н.Энхболд гишүүнийг дэмжсэнд тооцоод явуулъя. 
 
“Ардчилсан хувьсгалын 30 жилийн ойн медаль бий болгох тухай” Улсын Их Хурлын тогтоолын төслийн хэлэлцэх эсэхийг шийдвэрлэлээ. 
 
Байнгын хорооны санал, дүгнэлтийг чуулганы нэгдсэн хуралдаанд Улсын Их Хурлын гишүүн Н.Энхболд гишүүн, О.Содбилэг гишүүн. Д.Хаянхярваа гишүүн. За Д.Хаянхярваа гишүүн танилцуулъя. 
 
Дараагийн асуудалдаа оръё. Үндэсний их баяр наадмын тухай хуульд нэмэлт, өөрчлөлт оруулах тухай болон хамт өргөн мэдүүлсэн Биеийн тамир, спортын тухай хуульд өөрчлөлт оруулах тухай хуулийн төслүүдийн хэлэлцэх эсэхийг шийдвэрлэе. 
 
Хууль санаачлагчийн илтгэлийг Улсын Их Хурлын гишүүн Х.Болорчулуун гишүүн танилцуулна. Х.Болорчулуун гишүүнийг урьж байна. 
 
Хууль санаачлагчдыг хүлээгээд ирэхгүй байна. Х.Болорчулуун гишүүн хууль санаачлагч Үндэсний аюулгүйн зөвлөлийн хуралдаанд бас оролцож байгаа юм байна. Бусад хууль санаачлагч нар энд хүрэлцэн ирэх бололцоогүй байгаа юм байна. Тийм учраас энэ асуудлыг хойшлуулъя. 
 
Өнөөдрийн Байнгын хороо хэлэлцэх асуудал дууссан тул Байнгын хорооны хуралдаан хаасныг мэдэгдье. 

